Liewe gebedsvriende
So 'n rukkie terug het 'n sebraslang ons Jack Russeltjie in die oog gespoeg en hy is nou blind in die een oog.
Verlede week toe ek en ousie inry op ons grond na 'n Bybelstudie, sien ons 'n rooikat daardie oomblik 'n haas vang.  Ons stop en  gelukkig skrik die rooikat en die haas kom weg.
By ons kinderklub is daar 'n jong seun wat ook deurgeloop het - hy en sy maats het by die plakkerskamp in watergate gespeel en 'n man kom verjaag hulle daar na ander watergate laer af en hy kry toe die seuntjie beet. Die ander hardloop huis toe om te gaan vertel, maar die seuntjie word toe verkrag ....
Ja, 'n mens is blootgestel aan gebrokenheid, nê ....
'n Dringendheid kom le opnuut in my hart, om nie net 'n verskil in die ou hasie se lewe te maak nie, maar ook aan kinders wat so blootgestel is aan gebrokenheid. Ook 'n dringendheid, dat elke kind van die Here sensitief ingestel sal wees om nood rondom hom of haar raak te sien.
  Daar speel 'n liedjie oor kanaal 7 en die volgende woorde tref my ... so asof die Here wil aanlas by die hasie, Tjokkie en die seuntjie ....  

If we are the body of Christ ...

WHY are'nt his arms reaching out ...
WHY are'nt his hands healing ...
WHY are'nt his words teaching ...
WHY are'nt his feet going ...
WHY is his love not showing ...

Ons BID dat ons regtig sal verstaan wat dit is om Jesus te volg ...
Die fotos is van verlede week se vrouegroepe.  Bid ook vir hierdie week se vrouegroepe op ander plekke.(3x)  

Erik, Jacob en Pieter is ook besig om voor te berei om volgende week uit te gaan veld toe.  Landbou-ondersteuning in die Noorde.  Erik 'n besoek aan Ondiye.  

Bid dat die besoeke sal heenwys na die liedjie hierbo - dat Christus se  liefde vir mense daardeur sigbaar sal word.  

Kom ons VERTROU die Here om daardie geheimenisse aan ons te  openbaar deurdat ons sal sien waar Hy ons nodig het ...  

Geseënde week en groete van die Kunene-span
Wilma
